
Shri Yantroddharaka Mangala Ashtakam

ஶ்ரீயந்த்ரோத்³தா⁴ரகமங்க³ளாஷ்டகம்

யந்த்ரோத்³தா⁴ரகநாமகோ ரகு⁴பதேராஜ்ஞாம் க்³ரு’ஹீத்வார்ணவம்
தீர்த்வாஶோகவநே ஸ்தி²தாம் ஸ்வஜநநீம் ஸீதாம் நிஶாம்யாஶுக:³ ।
க்ரு’த்வா ஸம்வித³மங்கு³லீயகமித³ம் த³த்வா ஶிரோபூ⁴ஷணம்
ஸங்க்³ரு’ஹ்யார்ணவமுத்பபாத ஹநூமாந் குர்யாத் ஸதா³ மங்க³ளம் ॥ 1॥
ப்ராப்தஸ்தம் ஸது³தா³ரகீர்திரநில:ஶ்ரீராமபாதா³ம்பு³ஜம்
நத்வா கீஶபதிர்ஜகா³த³ புரத:ஸம்ஸ்தா²ப்ய சூடா³மணிம் ।
விஜ்ஞாப்யார்ணவலங்க⁴நாதி³ஶுப⁴க்ரு’ந்நாநாவித⁴ம் பூ⁴தித³ம்
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 2॥
த⁴ர்மாத⁴ர்மவிசக்ஷண:ஸுரதருர்ப⁴க்தேஷ்டஸந்தோ³ஹநே
து³ஷ்டாராதிகரீந்த்³ரகும்ப⁴த³லநே பஞ்சாநந: பாண்டு³ஜ: ।
த்³ரௌபத்³யை ப்ரத³தௌ³குபே³ரவநஜம் ஸௌக³ந்தி⁴புஷ்பம் முதா³
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 3॥
ய: கிர்மீர-ஹிடி³ம்ப³-கீசக-ப³காந் ப்ரக்²யாதரக்ஷோஜநாந்
ஸம்ஹ்ரு’த்ய ப்ரயயௌ ஸுயோத⁴நமஹந் து:³ஶாஸநாதீ³ந் ரணே ।
பி⁴த்வா தத்³த்⁴ரு’த³யம் ஸ கோ⁴ரக³த³யா ஸந்மங்க³ளம் த³த்தவாந்
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 4॥
யோ பூ⁴மௌ மஹதா³ஜ்ஞயா நிஜபதேர்ஜாதோ ஜக³ஜ்ஜீவநே
வேத³வ்யாஸபதா³ம்பு³ஜைகநிரத:ஶ்ரீமத்⁴யகே³ஹாலயே ।
ஸம்ப்ராப்தே ஸமயே த்வபூ⁴த் ஸ ச கு³ரு: கர்மந்தி³சூடா³மணி:
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 5॥
மித்²யாவாத³குபா⁴ஷ்யக²ண்ட³நபடுர்மத்⁴வாபி⁴தோ⁴ மாருதி:
ஸத்³பா⁴ஷ்யாம்ரு’தமாத³ராந்முநிக³ணை: பேபீயமாநம் முதா³ ।
ஸ்ப்ரு’ஷ்ட்வா ய:ஸததம் ஸுரோத்தமக³ணாந் ஸம்பாத்யயம் ஸர்வதா³
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 6॥

பாகார்கார்கஸமாநஸாந்த்³ரபரமாஸாகீர்ககாகாரிபி⁴-
ர்வித்³யாஸார்கஜவாநரேரிதருணா பீதார்கசக்ர: புரா ।
கங்கார்காநுசரார்கதப்தஜரயா தப்தாங்கஜாதாந்விதோ
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 7॥
ஶ்ரீமத்³வ்யாஸமுநீந்த்³ரவந்த்³யசரண: ஶ்ரேஷ்டா²ர்த²ஸம்பூரண:

ஸர்வாகௌ⁴க⁴நிவாரண: ப்ரவிலஸந்முத்³ராதி³ஸம்பூ⁴ஷண: ।
ஸுக்³ரீவாதி³கபீந்த்³ரமுக்²யஶரண: கல்யாணபூர்ண:ஸதா³
யந்த்ரோத்³தா⁴ரகநாமமாருதிரயம் குர்யாத் ஸதா³ மங்க³ளம் ॥ 8॥
யந்த்ரோத்³தா⁴ரகமங்க³ளாஷ்டகமித³ம் ஸர்வேஷ்டஸந்தா³யகம்
து³ஸ்தாபத்ரயவாரகம் த்³விஜக³ணை:ஸங்க்³ரு’ஹ்யமாணம் முதா³ ।
ப⁴க்தாக்³ரேஸரபீ⁴மஸேநரசிதம் ப⁴க்த்யா ஸதா³ ய: படே²த்
ஶ்ரீமத்³வாயுஸுதப்ரஸாத³மதுலம் ப்ராப்நோத்யஸௌ மாநவ:॥ 9॥
இதி ஶ்ரீபீ⁴மஸேநவிரசிதம் ஶ்ரீயந்த்ரோத்³தா⁴ரகமங்க³ளாஷ்டகம் ஸம்பூர்ணம் ।

